Súðavíkurhreppur

- Fundargerð -

29. fundur sveitarstjórnar kjörtímabilið 2010-2014
Árið 2012, fimmtudaginn 1. mars kl.16:30 var haldinn fundur í sveitarstjórn Súðavíkurhrepps í fundarsal Álftavers að Grundarstræti 3.

Mætt voru: Barði Ingibjartsson, oddviti, Guðrún Halldórsdóttir, Halldóra Pétursdóttir Gísli Hermannsson og Ómar Már Jónsson, sveitarstjóri sem jafnframt ritaði fundargerð. 

Dagskrá:

1. Beiðni um stuðning til ferðaþjónustufyrirtækja í dreifbýli Súðavíkurhrepps á árinu 2012.  Erindi frá Ferðaþjónustunni Reykjanesi (120 2004)

2. Talning ökutækja á jörðinni Garðstöðum Ísafjarðardjúpi. Unnið af Heilbrigðiseftirliti Vestfjarða, (050 9002) 

3. Fyrirspurn frá Margréti Karlsdóttur vegna álagningu sorpgjalda á sumarhús í dreifbýli Súðavíkurhrepps (120 2010)

4. Beiðni um styrk vegna endurbóta á Samkomuhúsinu í Ögri.  Erindi frá Guðmundi Halldórssyni (120 2009)

5. Skipan í fagráð safna. Áður tekið fyrir á 26. fundi. (110 8003)

6. Boðun XXVI. landsþings samband Íslenskra sveitarfélaga

7. Drög að leigusamningi um veiðirétt í Ísafjarðará sumarið 2012 (120 2007)

8. Erindi frá Ester Rut Unnsteinsdóttur vegna setu í sveitarstjórn (120 2006) 

9. Frumvarp til breytinga á lögum um stjórn fiskveiða.  Erindi frá þingmönnum hreyfingarinnar dags. 07.02.2012

Lagt fram

10. Tilkynning um niðurfellingu stofnfjárláns.  Bréf frá Landsbankanum dags. 26.01.2012 (101 2003)

11. Fundargerð stjórnarfundar Byggðasamlag Vestfjarða frá 07.02.2012

12. Hvatning frá Krabbameinsfélaginu vegna Mottumars 2012

13. Fundargerð 127. fundar skólanefndar Menntaskólans á Ísafirði

14. Ársreikningur Heilbrigðiseftirlits Vestfjarða fyrir árið 2011

15. Fundargerð 86 fundar Heilbrigðiseftirlits Vestfjarða

16. Þjóðarsáttmáli um baráttu gegn einelti

17. Endurnýjun samninga umhverfisráðuneytis og náttúrustofa.  Bréf frá Umhverfisráðuneytinu dags. 12.01.2012


1. Beiðni um stuðning til ferðaþjónustufyrirtækja í dreifbýli Súðavíkurhrepps á árinu 2012.  Erindi frá Ferðaþjónustunni Reykjanesi (120 2004) 
Óskað er eftir samþykki á áframhaldandi stuðning samanber fylgiblað nr. 1. um stuðning við ferðaþjónustuaðila í dreifbýli sveitarfélagsins sem samþykkt var í Stefnumörkun í atvinnu- og byggðamálum Súðavíkurhrepps fyrir árin 2005-2010. 
Sveitarstjórn er sammála um að verða við beiðninni fyrir árið 2012 og gildir fyrirkomulagið gagnvart ferðaþjónustuaðilum í dreifbýli Súðavíkurhrepps sem uppfylla þau skilyrði sem sett voru samkvæmt fylgiblaði nr. 1. 
Tilgangurinn með veitingu styrksins er að jafna samkeppnisstöðu ferðaþjónustuaðila í sveitarfélaginu.
2. Talning ökutækja á jörðinni Garðstöðum Ísafjarðardjúpi.             (050 9002)
Lögð fram skýrsla Heilbrigðiseftirlits Vestfjarða vegna talningar á Garðstöðum þann 17. jan. sl. þar sem fram kemur að fjöldi bifreiða og annarra ökutækja á jörðinni hafi verið samtals 422.  
Lagt fram samkomulag dagsett 13.10.2010 milli Súðavíkurhrepps og Þorbjörns Steingrímssonar um hreinsun á jörðinni Garðstaðir þar sem fram kemur að við talningu þann 17. júlí 2009, voru  fjöldi bifreiða og annarra ökutækja 503.  Samkvæmt 4. gr. samkomulagsins hefði þeim átt að hafa fækkað niður í a.m.k. 383 en þeim hefur fækkað niður í 422.
Lögð fram birgðaskýrsla frá Hringrás frá 12. september 2011 þar sem fram kemur að frá Garðstöðum hafi verið tekið við flokkuðu efni, brotamálmum, rafgeymum og dekkjum frá jan. 2006 til 12. sept. 2011 sem nemur 1.323 tonnum.
Lagt fram erindi frá Þorbirni Steingrímssyni dags. 07.02.2012 vegna samkomulags um hreinsun á Garðstöðum þar sem óskað er eftir að fresti til 1. september nk. til að uppfylla að fullu ákvæði 4. gr. samkomulagsins verðandi framkvæmd hreinsunar.
Sveitarstjórn samþykkir beiðni Þorbjörns um frest til 1. september nk. til að uppfylla ákvæði 4. gr. ofangreinds samkomulags. 
3. Fyrirspurn frá Margréti Karlsdóttur vegna álagningu sorpgjalda á sumarhús í dreifbýli Súðavíkurhrepps (120 2010)
Í fyrirspurninni er óskað eftir upplýsingum um hvers vegna sumarhús í dreifbýli sveitarfélagsins sé gert að greiða hærri sorpgjöld en sumarhús í ytri byggð Súðavíkur og lögbýli í dreifbýli Súðavíkurhrepps.
Vísað er í álagningu fasteignagjalda fyrir árið 2012 þar sem fram kemur að lögbýli greiða í sorpgjöld kr. 28.376, sumarhús í dreifbýli greiða lægra, eða kr. 18.631 og sumarhús í ytri byggð Súðavíkur greiða kr. 14.188.  Ástæða þess að sumarhús í ytri byggð Súðavíkur greiða lægra en sumarhús í dreifbýli sveitarfélagsins er að búseta í ytri byggð Súðavíkur er óheimil frá 1 nóv. til 30 apríl ár hvert og njóta því ekki sorpþjónustu á þeim tíma. 
4. Beiðni um styrk vegna endurbóta á Samkomuhúsinu í Ögri.  Erindi frá Guðmundi Halldórssyni (120 2009)
Lögð fram greinargerð og kostnaðaráætlun fyrir rotþró fyrir Samkomuhúsið. 
Sveitarstjórn samþykkir styrk að upphæð kr. 300.000 vegna framkvæmdanna. 
5. Skipan í fagráð safna. Áður tekið fyrir á 26. fundi. (110 8003)

Sveitarstjórn er sammála um að tilnefnda Dagbjörtu Hjaltadóttur f.h. Súðavíkurhrepps í fagráð safna sem aðalmann og Guðrúnu Halldórsdóttir til vara. 
6. Boðun XXVI. landsþings samband Íslenskra sveitarfélaga

Fyrirhugað er að XXVI landsþing Sambands ísl. sveitarfélaga verði haldið í Reykjavík þann 23. mars nk. 
Sveitarstjórn er sammála um að sveitarstjóri sæki þingið og fari þar með atkvæði sveitarfélagsins og varafulltrúi verði Barði Ingibjartsson. 
7. Drög að leigusamningi um veiðirétt í Ísafjarðará sumarið 2012     (120 2007)
Leigutaki er Stangveiðifélag Ísfirðinga og er leigutími frá 20 júní til og með 20 september nk.  
Leigusamningur samþykkur samhljóða. 
8. Erindi frá Ester Rut Unnsteinsdóttur vegna setu í sveitarstjórn          (120 2006)
Í erindinu óskar Ester eftir að verða leyst tímabundið frá trúnaðarstörfum á vegum sveitarfélagsins vegna tímabundins flutnings. 
Sveitarstjórn samþykkir erindið. 
9. Frumvarp til breytinga á lögum um stjórn fiskveiða.  Erindi frá þingmönnum hreyfingarinnar dags. 07.02.2012

Vakin er athygli á frumvarpi til breytinga á lögum um stjórn fiskveiða þingskjal 207-202. mál. Samkvæmt yfirlitinu sem meðfylgjandi er frumvarpinu kemur fram að samanlögð úthlutun fiskveiðikvóta á Vestfjörðum hefur minnkað um 5,2% á árunum 1991 til 2011. 
Súðavík hefur misst 98,56% af fiskveiðikvóta sínum en árið 1991 voru skráð í Súðavík 4.795 þorskígildi en voru fiskveiðiárið 2010/2011 samtals 48,9 tonn. 

Sveitarstjórn tekur undir þau sjónarmið Hreyfingarinnar um að mikilvægt sé að efla atvinnu á landsbyggðinni með því að tryggja fyrri forráð þeirra yfir nytjastofnum á Íslandsmiðum. 
Lagt fram

10. Tilkynning um niðurfellingu stofnfjárláns.  Bréf frá Landsbankanum dags. 26.01.2012 (101 2003)
Í tilkynningunni er upplýst um að Landsbankinn hafi í lok árs 2011, að teknu tilliti til niðurstöðu Hæstaréttar í málum stofnfjáraðila Byrs frá 24. nóvember sl. að fella niður þau lán í eigu Landsbankans sem að hans mati falla undir fordæmi Hæstaréttar.  Það sé mat bankans að lán Súðavíkurhrepps falli undir fordæmi Hæstaréttar og verði það fellt niður að fullu.
Lagt fram til kynningar. 
11. Fundargerð stjórnarfundar Byggðasamlag Vestfjarða frá 07.02.2012

Fundargerð lögð fram til kynningar.
12. Hvatning frá Krabbameinsfélaginu vegna Mottumars 2012

Upplýst er um að Mottumars hefist 1. mars 2012 og er sveitarfélagið hvatt til þátttöku ásamt því að hvetja aðra til þátttöku. 

Lagt fram til kynningar.  
13. Fundargerð 127. fundar skólanefndar Menntaskólans á Ísafirði

Fundargerð lögð fram til kynningar.
14. Ársreikningur Heilbrigðiseftirlits Vestfjarða fyrir árið 2011

Ársreikningur lagður fram til kynningar. 
15. Fundargerð 86 fundar Heilbrigðiseftirlits Vestfjarða

Fundargerð lögð fram til kynningar.
16. Þjóðarsáttmáli um baráttu gegn einelti

Meðfylgjandi er afrit af undirskriftum á þjóðarsáttmála um baráttu gegn einelti frá því í nóvember sl. Annað skjalið er undirritað af ráðherrum og eða fulltrúum ráðherra auk borgarstjóra og framkvæmdastjóra Sambands íslenskra sveitarfélaga. Hitt skjalið er með ofangreindum aðilum auk fulltrúa fjölda samtaka, félaga og stofanna sem öll sem einn eða annan hátt láta sig þetta mikilvæga málefni varða. 
Lagt fram til kynningar.

17. Endurnýjun samninga umhverfisráðuneytis og náttúrustofa.  Bréf frá Umhverfisráðuneytinu dags. 12.01.2012

Lagt fram til kynningar.
Fleira ekki gert, fundargerð upplesin og samþykkt. Fundi slitið kl. 18:15.

Sign: 

Barði Ingibjartsson
    Ómar Már Jónsson 

Gísli Hermannson

Guðrún Halldórsdóttir

 Halldóra Pétursdóttir

